
PULARA bina jati diri, diplomasi budaya

SERI MANJUNG – Festival Puisi dan
Lagu Rakyat Antarabangsa
(PULARA) 2026 yang berlangsung
di Dataran MADANI berjaya
menghimpunkan lebih 20,000
pengunjung, merangkumi 2,000
pelajar institusi pengajian tinggi
serta 100 peserta antarabangsa
dari 25 negara. Berteraskan tema
'Mengakar Budaya, Menjulang 

Warisan', penganjuran edisi ke-12 itu menampilkan pelbagai program
kebudayaan dan kesukarelawanan bagi memperkukuh jati diri serta
memartabatkan warisan seni tradisional.

Menerusi sokongan Kementerian Pendidikan Tinggi (KPT), festival ini turut
memperkenal program 'Bakti MADANI Mega: Titian Budaya' yang
menghubungkan pelajar luar negara dengan keluarga angkat tempatan.
Inisiatif tersebut tidak hanya memperkayakan pengalaman pembelajaran
generasi muda secara langsung, malah bertindak sebagai landasan
diplomasi budaya yang berkesan di peringkat antarabangsa.

